
la kongresejo
La Kongresa Palaco de Havano, inaŭgurita en 
1979 sur surfaco de 60 000 m2 posedas salo nojn 
ekipitajn per moderna aŭdvida teknologio kaj 
disponas pri aliaj plur uzaj ejoj kaj oficejoj, kiuj 
distingas ĝin kiel la Kongresa Centro de Kubo. Ĝia 
ampleksa oferto de restoracioj, lunĉejoj kaj trinke-
joj; medicinaj kaj stomatologiaj servoj, banko, 
monŝanĝejo, buti koj, retumejo kaj aliaj servoj es-
tas certaj atutoj por la grandaj eventoj. 

La Kongresa Palaco gastigis la 75-an Universa-
lan Kongreson de Esperanto en 1990 kies sukceso 
grandparte ŝuldiĝis al la bona kunlaboro de ĝiaj 
pro fesiuloj kun LKK. 

La renovigita kaj modernigita Kongresa Pala-
co de Havano fieras gastigi la laborsesiojn de la  
95-a Universala Kongreso de Esperanto en some-
ro 2010 kaj ankoraŭfoje antaŭvidas la sukceson 
de ĉiuj kongresaj aranĝoj.

Havano kaj esperanto
Januare de 1910 fondiĝis en la ĉefurbo Societo 
Kuba por la Propagando de Esperanto, kiu daŭr-
igis la laboron de la unua Esperanto-asocio fondi-
ta 1908 en la orienta urbo Santiago de Cuba. Ĝia 
oficiala sidejo estis en la iama Komerca Centro de 
Havano. La havananoj sukcesis antaŭenigi la labo-
ron por Esperanto ĝis la 20-aj jaroj. 

Inter la Esperanto-pioniroj en Kubo elstaras d-ro 
Fernando Ortiz (1881-1969), etnologo, mult faceta 
esploristo, historiisto kaj ling vis to ĝuste nomata 
— post Kristoforo Kolumbo kaj Aleksan dro von 
Humboldt — la tria malkovrinto de Kubo.

La 16-an de junio 1979, post longaj klopodoj, 
oficiale fondiĝis la nuna Kuba Esperanto-Asocio, 
aliĝinta al UEA en 1983. 

Kulturo
Sono de tamburoj, susuro de violonoj, miljara 
miksaĵo de rasoj kaj kulturoj, blanka kaj nigra, 
urba, kampara, marista… Kubo estas viva kulturo 
kaj historio. 

En la formiĝo de la kuba nacieco kunfandiĝas 
tri ĉefaj radikoj: indiĝena, kies hered aĵo reduk t iĝis 
dum la konkero kaj koloniigo, hispana kaj afrika; 
al tio aldonendas la influo de ĉinoj, venigitaj kiel 
kulioj, kies spuroj senteblas en tiu unika mikso de 
rasoj kaj en la insula kuirarto.

En la plantejoj mem komenciĝis la procezo de 
kunfandiĝo inter la kulturo de la sklavoj kaj tiu de 
la mastroj, ekformiĝante tiel plene nova kaj alitipa 
kulturo ol tiu de la originaj radikoj kiu kunformas 
la bazon de nacieco aŭtoktona, riĉa je tradicioj, 
moroj, popolaj dancoj, muziko kaj kredoj.

Havano
Sankta Kristoforo de Havano, la kuba ĉefurbo, es-
tis fondita en 1519. Ĝi situas privilegie en la nord-
okcidento de Kubo ĉe la samnoma ĉefa komerca 
haveno kaj etendiĝas sur 750 km2 da surfaco kun 
2,4 milionoj da en loĝ antoj. 

La Malnova Havano, deklarita de UNESCO en 
1982 Kultura Heredaĵo de la Homaro, estas la plej 
antikva parto de la urbo, kies arkitektura ensem-
blo de la jarcentoj 16-a ĝis 19-a, koloniaj palacoj 
kaj aliaj juveloj estas zorge restaŭrataj. 

La urba hotelreto, efektive kombinita kun variaj 
eksterhotelaj servoj, inkluzivas diversajn konstru-
stilojn kaj kategoriojn kun komforta, moderna kaj 
funkciiva infrastrukturo, certa garantio por nefor-
gesebla res tado, jen por ripozi aŭ amuziĝi, jen por 
ĝui plej diversajn kulturajn manifestiĝojn. 

Bonvenon al Kubo!
Respubliko Kubo estas insularo en okcidenta Kari-
bio ĉe la enirejo al la Meksika Golfo posedanta ri -
ĉan kaj diversan naturon sur ebena kaj karsta te-
ri torio, kies 1 200 km da longo kaj 110 992  km2 
da surfaco inkludas pli ol 300 strandojn. La jara 
averaĝa temperaturo estas 25 ºC, dum la tempe-
raturo de la maro restas je 26 ºC.

La magio de la Kubaj urboj, el kiuj multaj es-
tas veraj urboj-muzeoj, mirigas pro la abundo da 
konstruaj stiloj. 

Sed, pli ol suno kaj strandoj, pli ol naturo, pli ol 
tradicioj kaj muziko, Kubo estas homoj kaj histo-
rio… La magio de kampoj, urboj kaj marprofun-
doj invitas la vizitanton vivi kaj dividi renkontiĝon 
kun aventuroj, mitoj, legendoj kaj realoj akcenti-
tan de allogo homa, natura, kultura kaj turisma.

naturo
Jen unu el la plej grandaj puzloj por ĉiuj vizitan-
toj, mirigataj de nekredeble diversaj kaj endemiaj 
flaŭro kaj faŭno, kie neniu specio estas danĝera 
por la homo. 

Oni surpriziĝas pri larĝaj ebenaĵoj kun abun do 
de reĝaj palmoj, strandoj kvazaŭ garnitaj de ĉiam 
verdaj kokospalmoj kaj montaj regionoj, kie la na-
turo stebita de tropikaj nuboj atingas paradizajn 
kombinojn de formoj kaj koloroj malfacile trove-
blajn en unusola vojaĝcelo. 

Tamen, tio ne estas ĉio!  
Mirindaj strandoj el faj ne blanka sablo kaj travi-

deble lazura akvo kaj marprofundoj same riĉaj je 
koloroj kaj specioj, ornamitaj de belegaj koralrifaj 
trezorejoj, privilegias la tutan insularon.

Bonvenon

